
SKUPŠTINA

СКУПШТИНА

Mladena Maglova 2, 76100 Brčko distrikt BiH, telefon i faks: 049/215-516 Младена Маглова 2, 76100 Брчко дистрикт БиХ, тел. и факс: 049/215-516

Na osnovu člana 22 Statuta Brčko distrikta BiH – prečišćeni tekst (Službeni glasnik Brčko
distrikta BiH, broj 2/10), Skupština Brčko distrikta BiH, na 79. redovnoj sjednici održanoj 13. jula
2016. godine, usvaja

Z A K O N
O IZMJENAMA I DOPUNAMA  ZAKONA O PREVOZU U DRUMSKOM SAOBRAĆAJU  BRČKO

DISTRIKTA BiH

Član 1
U Zakonu o prevozu u drumskom saobraćaju Brčko distrikta BiH (Službeni glasnik Brčko

distrikta BiH, brojevi: 10/06, 19/07, 23/08, 4/11, 31/13 i 49/14), iza člana 6 dodaje se novi član 6a
koji glasi:

„Član 6a
(Videonadzor tehničkog pregleda)

(1) Odjeljenje za javne poslove ili stručna institucija kojoj je povjeren dio poslova iz oblasti
tehničkog pregleda vozila, osigurava videonadzor tehničkog pregleda vozila na svakoj
tehnološkoj liniji stanice za tehnički pregled vozila u Distriktu.

(2) Videonadzor iz stava 1 ovog člana osigurava identifikaciju registarskih tablica na vozilima i
tehnološki proces tehničkog pregleda vozila.

(3) Odjeljenje za javne poslove ili stručna institucija dužni su:
a)  podatke iz sistema videonadzora pohraniti na tvrdi disk i čuvati najmanje

dvije godine,
b) omogućiti saobraćajnoj inspekciji uvid u podatke iz sistema videonadzora.“

Član 2

U članu 9 stavu 5 riječi: „putničkim motornim vozilom“ zamjenjuju se riječima: „putničkim
automobilom“.

Iza stava 7 dodaje se novi stav 8 koji glasi:
„(8) Naknada za izdavanje licenci za obavljanje javnog prevoza i iskaznice za vozača utvrđuje se
odlukom koju donosi Vlada na prijedlog šefa Odjeljenja za javne poslove.“

Član 3
Član 10 mijenja se i glasi:

„Član 10
(Uslovi za obavljanje javnog prevoza)

(1) Prije otpočinjanja obavljanja djelatnosti javnog prevoza, a po upisu u sudski registar, prevoznik
je dužan dobiti licencu prevoznika, licencu za taksi prevoz, licencu za vozilo, iskaznicu za vozača, i
to za:

a) međunarodni drumski prevoz putnika, tereta i opasnih materija, koje izdaje nadležno



ministarstvo BiH,
b) unutrašnji prevoz putnika, tereta i opasnih materija,
c)    gradski i prigradski prevoz,
d) taksi prevoz.

(2) Licence iz stava 1 ovog člana pod tačkama b), c) i d) prevozniku izdaje Odjeljenje za javne
poslove ako su ispunjeni sljedeći uslovi:

a) da je vlasnik vozila ili korisnik vozila po osnovu ugovora o lizingu koja ispunjavaju propisane
tehničko-eksploatacione uslove i to najmanje:

1) dva autobusa za obavljanje javnog linijskog prevoza lica, odnosno jedan autobus za
vanlinijski prevoz lica,

2) jednog teretnog motornog vozila za obavljanje javnog prevoza tereta,
3) jednog putničkog automobila opremljenog za taksi prevoz;

b) da ima zaključen ugovor o osiguranju putnika i prtljaga u javnom prevozu lica
od posljedica nezgoda, osim za osiguranje prevoza prtljaga vozilima u javnom gradskom
i prigradskom prevozu putnika;

c) da zapošljava vozača koji ispunjava uslove iz člana 8 ovog zakona;
d)   da zapošljava najmanje jednog inženjera drumskog saobraćaja ako obavlja djelatnost

s više od 20 motornih vozila.

(3) Pri obavljanju djelatnosti javnog prevoza iz stava 1 tački b) i c) ovog člana, u vozilu se pored
ostalih propisanih dokumenata moraju nalaziti originali ili ovjerene kopije licence prevoznika i
važećeg ugovora  o radu, te originali licence za vozilo i iskaznice za vozača.

(4) Pri obavljanju djelatnosti javnog prevoza iz stava 1 tačke d) ovog člana, u vozilu  se moraju
nalaziti  original ili ovjerena kopija licence za taksi prevoz i original licence za vozilo.“

Član 4

U članu 49 stav 1 mijenja se i glasi:
„(1) Taksi prevoz može se vršiti samo putničkim automobilom koji je fabrički proizveden, s najviše
pet sjedišta računajući i sjedište vozača i najmanje četvera vrata.“

Član 5

U članu 54 stav 3 riječ: „ putničkim“ briše se.
Iza stava 3 dodaje se novi stav 4 koji glasi:

„(4) Vozač motornog vozila koji vrši prevoz lica za vlastite potrebe ne može radi ulaska ili izlaska
lica zaustaviti motorno vozilo na:

a)  autobuskom ili taksi stajalištu ili na rastojanju koje je manje od 15 metara ispred ili iza
saobraćajnog znaka ili oznake kojom je označeno autobusko ili taksi stajalište,

b) dva ili više autobuskih ili taksi stajališta ili na rastojanju koje je manje od 15 metara  ispred ili
iza saobraćajnog znaka kojim je označeno autobusko ili taksi stajalište, u toku jednog dana.“



Član 6

Član 64 mijenja se i glasi:
„Član 64

(Ovlaštenja inspekcije)

(1) U vršenju poslova inspekcijskog nadzora inspektor je ovlašten da:

a)   pregleda:
1) vozila, uređaje i opremu,
2) uređaje, opremu, kadrovsku osposobljenost i način rada stanica za tehnički pregled vozila,
3) poslovne i druge prostorije, saobraćajnu infrastrukturu, opće i posebne akte, poslovne

knjige, ugovore, prevozne i druge isprave vozila, vozača i lica koja se prevoze;

b) naredi otklanjanje nedostataka u pogledu:
1) ispunjavanja propisanih uslova za obavljanje određene vrste prevoza,
2) ispunjavanja uslova za rad autobuskih stanica,
3) vršenja tehničkih pregleda motornih vozila,
4) uredne kontrole tehničke ispravnosti vozila,
5) ispunjavanja propisanih tehničko-eksploatacionih uslova i standarda predviđenih za

motorna i priključna vozila,
6) održavanja registrovanog reda vožnje,
7) izvršavanja zadataka i poslova staničnog osoblja i posade vozila;

c)  privremeno zabrani:
1) vršenje prevoza, ako prevoznik ne ispunjava propisane uslove za obavljanje prevoza, odnosno

vrši prevoz suprotno propisima o prevozu u drumskom saobraćaju,
2)  korištenje motornog vozila ako ne ispunjava propisane uslove u skladu s ovim zakonom,
3) rad stanice za tehnički pregled vozila ako se tehnički pregled vrši  suprotno Pravilniku o

tehničkim pregledima vozila,
4)  rad stanice za tehnički pregled vozila s isključenjem iz informacionog sistema u trajanju od

10 dana ako izda potvrdu o tehničkom pregledu bez dolaska vozila na tehnološku liniju ili
ako ne izvrši tehnički pregled vozila,

5) rad stanice za tehnički pregled vozila s isključenjem iz informacionog sistema u trajanju od 30
dana za tri puta ponovljen prekršaj iz alineja 3) i 4) ove tačke, u toku jedne godine,

6)  upravljanje vozilom ukoliko vozač ili član posade ne ispunjava uslove propisane ovim
zakonom i propisima o sigurnosti saobraćaja na putevima ili spriječi izvršenje inspekcijskog
pregleda ili odbije da izvrši naređenje inspektora,

7)  naplaćivanje staničnih usluga ako autobuska stanica ne ispunjava uslove,
8)  obavljanje taksi prevoza ako nisu ispunjeni uslovi propisani ovim zakonom;

d)  uputi:
1) vozilo na vanredni tehnički pregled u skladu s ovim zakonom i propisima o sigurnosti

saobraćaja,
2) vozača ili člana posade vozila na vanredni zdravstveni pregled u skladu s ovim

zakonom i propisima o sigurnosti saobraćaja na putevima;

e) privremeno isključi:
1) motorno vozilo ako utvrdi da se u vozilu kojim se obavlja javni prevoz ne nalazi licenca za

obavljanje odgovarajućeg prevoza,



2) motorno vozilo iz saobraćaja na period do otklanjanja nedostataka ukoliko se prevoz vrši
neregistrovanim ili tehnički neispravnim vozilom, odnosno vozilo kod kojeg nije izvršen
tehnički pregled,

3) motorno vozilo ako utvrdi da prevoznik vrši prevoz lica u javnom linijskom drumskom
saobraćaju bez registrovanog reda vožnje,

4) motorno vozilo ako utvrdi da prevoznik ne vrši prevoz lica u javnom vanlinijskom drumskom
saobraćaju u skladu s odredbama ovog zakona,

5) motorno vozilo ako se utvrdi da se prevoz za vlastite potrebe ne vrši u skladu s odredbama
ovog zakona,

6) vozilo koje je uputio na vanredni tehnički pregled, a na kojem je utvrđena tehnička
neispravnost vozila,

7) motorno vozilo iz saobraćaja na period od sedam dana, a u ponovljenom slučaju na  30 dana,
ako se taj prevoz obavlja bez licenci za obavljanje odgovarajućeg prevoza,

8) vozilo iz saobraćaja na period do završetka prekršajnog postupka ukoliko se prevoz vrši
i vozilo koristi u okolnostima nelegalne djelatnosti prevoza i pored isključenja na sedam i 30
dana, pri čemu se ugrožava javni interes, interes trećih lica ili sigurnost putnika u saobraćaju.

(2) Prilikom vršenja inspekcijskog nadzora inspektor može po potrebi vršiti audio i video snimanje
predmeta kontrole iz stava 1 ovog člana.

(3) Videozapis ili fotografije načinjene prilikom inspekcijskog nadzora koriste se kao dokaz u
upravnom ili sudskom postupku.

(4) Isključenje motornog vozila iz saobraćaja vrši se privremenim oduzimanjem licence, saobraćajne
dozvole, potvrde o registraciji, a po potrebi i registarskih tablica.

(5) Skidanje registarskih tablica vrši vozač i predaje ih inspektoru.

(6) Ukoliko vozač odbije da skine registarske tablice, upućuje se u najbližu stanicu tehničkog
pregleda ili najbližu automehaničarsku radionicu u kojoj se o trošku vozača obavlja skidanje
registarskih tablica.

(7) Sve posljedice i troškove nastale zbog isključenja vozila iz saobraćaja u cijelosti snosi
kontrolisano pravno ili fizičko lice.

(8) U slučaju utvrđene neispravnosti vozila na vanrednom tehničkom pregledu, troškove tehničkog
pregleda snosi vlasnik vozila.

(9) Inspektor donosi odgovarajuće rješenje te izdaje potvrdu o oduzimanju dokumenata i stvari, koje
važe za period dok se utvrđeni nedostaci ne otklone.

(10) Ukoliko se radi o vozilu kojim se obavlja taksi prevoz inspektor isključuje vozilo oduzimanjem
oznake Taksi.“



Član 7
Član 67 mijenja se i glasi:

„Član 67
(Novčane kazne od 500,00 KM do 1.000,00 KM)

(1) Novčanom kaznom od 500,00 KM do 1.000,00 KM kaznit će se za prekršaj preduzeće ili drugo
pravno lice koje obavlja prevoz ako:

a) obavlja prevoz motornim vozilom koje ne ispunjava propisane tehničko eksploatacione
uslove (član 4 stav 1 ovog zakona),
b) obavlja prevoz suprotno članu 4 stavu 2 ovog zakona,
c) putni nalog ne izda ili ne popunjava uredno i na propisan način (član 5 stav 1 ovog zakona),
d) obavlja prevoz suprotno članu 6 stavu 7 ovog zakona,
e) ne dobije iskaznicu za svakog zaposlenog vozača (član 11 ovog zakona),
f) usluge javnog prevoza tereta obavlja suprotno odredbama člana 15 ovog zakona,
g) ne postupi u skladu s članovima 26 i 27 ovog zakona,
h) vrši javni prevoz lica suprotno odredbama članova 28 i 36 ovog zakona,
i) motorno vozilo kojim se vrši prevoz nije označeno odgovarajućom tablom propisanom
članom 29 stavom 1 i članom 59 ovog zakona,
j) ne utvrdi i ne objavi cjenovnik usluga ili naplatu usluga ne vrši po cjenovniku ili  cjenovnik ne
posjeduje (član 30 ovog zakona),
k) ne osigura propisane identifikacione oznake za članove posade motornog vozila kojim se
obavlja javni prevoz lica (član 33 ovog zakona),
l) ne dostavi autobuskoj stanici red vožnje i cjenovnik u skladu s članom 34 ovog zakona, m) ne
posjeduje u vozilu uredno popunjen putni list sa spiskom putnika (član 38 stav 3 ovog zakona),
n) autobuska stanica, vlasnik ili korisnik autobuske stanice ne ispunjava uslove propisane
članom 41 i članom 42 stavom 1 ovog zakona,
o) autobuska stanica ne vodi saobraćajni dnevnik ili on ne sadrži propisane podatke (član 44 stav
1 ovog zakona),
p) autobuska stanica postupi suprotno članu 45 ovog zakona,
q) vrši taksi prevoz suprotno odredbama člana 47 ovog zakona,
r) prevoz za vlastite potrebe obavlja suprotno odredbama člana 54 stavova 1, 2, 3 i stava 4 tačke
b) ovog zakona,
s) prevoz za vlastite potrebe obavlja suprotno odredbama člana 55 i člana 56 stavova 1 i 2 ovog
zakona,
t) obavlja prevoz tereta za vlastite potrebe suprotno članu 57 ovog zakona,
u) povjeri upravljanje motornim vozilom licu koje ne ispunjava uslove iz člana 58 ovog zakona,
v) usluge teretne autostanice obavlja suprotno odredbama člana 61 stavova 1 i 2 ovog zakona.

(2) Za prekršaj iz stava 1 ovog člana kaznit će se i odgovorno lice u preduzeću ili drugom pravnom
licu novčanom kaznom u iznosu od 200,00 KM do 500,00 KM.

(3) Za prekršaj iz stava 1 ovog člana kaznit će se preduzetnik ili fizičko lice novčanom kaznom u
iznosu od 200,00 KM do 500,00 KM.“

Član 8

Iza člana 68 dodaje se novi član 68a koji glasi:



„Član 68a
(Novčane kazne u iznosu od 50,00 KM do 200,00 KM)

Novčanom kaznom od 50,00 KM do 200,00 KM kaznit će se za prekršaj:
a) taksi prevoznik ako vrši taksi prevoz suprotno članu  47 stavu 1 ovog zakona,
b) taksi prevoznik ako postupi suprotno odredbama člana 48 stava 2 ovog zakona,
c) vozač motornog vozila ako postupi suprotno članu 54 stavu 4 tački a) ovog zakona.“

Član 9

Član 69 mijenja se i glasi:
„Član 69

(Novčana kazna od 30,00 KM)

Novčanom kaznom od 30,00 KM, izdavanjem prekršajnog naloga, kaznit će se za prekršaj fizičko
lice, član posade ili službeno lice u autobuskoj stanici ako:

a)  upravlja motornim vozilom suprotno odredbama člana 4 i člana 5 stava 1 ovog zakona,
b) u vozilu kojim upravlja nema dokaz o izvršenom preventivnom tehničkom pregledu (član 6
stav 6 ovog zakona),
c)  u vozilu kojim obavlja javni prevoz nema dokumente propisane članom 10 stavovima 3 i 4
ovog zakona,
d)  ometa posadu vozila (član 12 stav 1 ovog zakona),
e)  iz vozila odstrani lica na način suprotan odredbama člana 12 stava 3 ovog zakona ili iz vozila
ne odstrani lica koja se ne pridržavaju reda ili koja su pod dejstvom alkohola (član 13 stav 1
ovog zakona),
f)  obavlja poslove člana posade suprotno članu 14 stavu 1 i članu 16 ovog zakona,
g)  obavlja prevoz tereta suprotno članu 15 ovog zakona,
h)  u vozilu nema ovjeren red vožnje za liniju na kojoj saobraća (član 28 stav 3 ovog zakona) ili
cjenovnik za tu liniju (član 30 ovog zakona),
i) upravlja vozilom bez odgovarajuće relacijske table ili druge table, odnosno natpisa (član 29
stav 1, član 38 stav 2 i član 59 ovog zakona),
j) nema voznu kartu (član 31 stav 1 ovog zakona),
k)  postupi suprotno odredbama člana 31 stav 2 ovog zakona,
l)  ne izda voznu kartu licu koje se prevozi ili prevozi putnike bez identifikacione iskaznice (član
31 stav 3 i član 39 stav 2 ovog zakona),
m) prtljag ostavlja suprotno odredbama člana 32 ovog zakona,
n) za vrijeme rada ne nosi propisane identifikacione oznake (član 33 ovog zakona),
o) ulazak i izlazak lica koja se prevoze vrši suprotno članu 40 stavu 1 ovog zakona,
p) na autobuskoj stanici obavlja radnje suprotno odredbama člana 43 ovog zakona,
q) ne vodi saobraćajni dnevnik uredno ili na propisan način (član 44 stav 1 ovog zakona),
r) postupi suprotno odredbama člana 47 stavova 2, 3, 4 i 5 ovog zakona,
s) ne posjeduje u vozilu uredno popunjen putni list sa spiskom putnika, propisan članom 54

stavom 2 ovog zakona,
t) u vozilu se ne nalazi odobrenje za vršenje prevoza za vlastite potrebe (član 57 ovog zakona),
u) upravlja vozilom suprotno članu 58 ovog zakona.“

Član 10



Član 73 se briše.

Član 11
Iza člana 76 dodaje se novi član 76a koji glasi:

„Član 76a

Ovlašćuje se Stručna služba Skupštine Brčko distrikta BiH da u roku od 30 dana od dana
stupanja na snagu ovog zakona pripremi i dostavi Zakonodavnoj komisiji Skupštine Brčko distrikta
BiH prečišćeni tekst ovog zakona.“

Član 12

Ovaj zakon stupa na snagu osmog dana od dana objavljivanja u Službenom glasniku Brčko
distrikta BiH.

Broj: 01-02-680/16
Brčko, 13. 7. 2016. godine

PREDSJEDNIK
SKUPŠTINE BRČKO DISTRIKTA BiH

Đorđa Kojić


